
 1298, 2 mars.

Type de document: Charte: vente

Objet: Martin Robin de la paroisse de Saix et Osenne, femme de feu
Michau Houperi, vendent à la prieure de Sainte-Croix de Poitiers un
setier de froment annuel, avec le cens habituel, pour le prix de
soixante sous.

Support: Charte scellée.

Lieu de conservation: Archives Départementales de la Vienne, H,
Abbaye de Sainte-Croix de Poitiers, liaase 66.

Transcription de la charte

  1 Sachent tuit presenz e à venir que en la court le rey de France à 

Lodun par davant nous en dreit personement \2 establiz, 2 Martin 

Robineau de la parroesse de Seies, e Osenne, fame feu Michau 

Honperri, 3 recognurent que il unt vendu \3 e otreyé e neis 

vendirent davant nous e otreyerent, à toz jorz mes por ous e por lors

heirs, 4 à religiouse dame, \4 à la priorese de Sainte Croez de 

Peyters, e à ses sucessors e à ceos qui ont e auront cause de ous, 5 

un sextier de \5 froment de annuau e de perpetuau moeson, à la 

mesure de Lodun, 6 e le cens usuau que il assistrent e assignerent 

da\6vant nous à toz jorz mes à la dite priorese e à ses sucessors; 7 ce 

est à ssaveir: le dit Martin Robineau, une mine \7 de froment e le 

cens sus son herbergement e sus les apartenances assis à la 

Cousture jouste le herbergement \8 Colin Tulleit, 8 e sus toz ses 

autres biens, queconques il seient ou puissent estre, en fié à l'

abaasse de Seinte Croez de \9 Peyters; 9 e la dite Osenne une mine 

de froment e le cens sus une piece de terre assise à La Roche 

Herbant \10 en fié desus dit, joignant à la terre feu Baucher e jouste 

la terre Marion la Bancheite e sus toz ses autres biens, \11 si come 

desus est dit· 10 E fut faite ceite vencion por le pris de sexante soz 

de la moneie corrant, des queus les diz ven\12deors se tindrent bien 

à paiez par davant nous en deners nombrez; 11 e abrenoncierent à 

tote excepcion de deners non \13 nombrez e non renduz· 12 E lequel 

sextier de froment de moeson e le cens, les diz vendeors pro

mistrent, par lour fey \14 en nostre main donnee, e sus l'obligement 

de toz lors biens moubles e non moubles, presenz e à venir, 

garen\15tir e defendre de toz e contre toz, à toz jorz mes, à la dite p

rioresse e à ses sucessors de toz enpechemenz e de totes obliga\16

cions faites en tenps passé; 13 e que il rendront la dite moeson e le 

cens à la dite prioresse e à ses sucessors, à toz jorz \17 mes, chescun 

an en la feste de saint Michau· 14 E promistrent ensurquetot, par 

lour fei e sus l'obligement de \18 toz lors biens desus diz, que il ne 

vendront jamés, ne ne feront venir por ous ne por autres contre 

ceite ven\19cion ne contre la tenor de ceites letres por nulle reyson 

ne por nulle cause· 15 E abrenoncierent, quant à ce, à to\20te 

excepcion de barat, de decepcion e en fait à tot ayde e benefice de 

dreit escript e non escript, à tot \21 privillege de croez e à tot autre 

privillege donné e à donner e à totes autres reysons e excepcions de 

dreit e de \22 fait qui porreient estre dites contre ceites letres· 16 E 

nous le diz vendeors, davant nous presenz, de ce ente\23riner tenir e

garder, sanz jamés venir encontre, avon condampné e jugé par le 

jugement de la court le \24 rey; 17 e fut fait à Lodun le dimenne que 

l'en chante 18 reminiscere, 19 l'an de grace mil dous cenz qua

trevinz e \25 dez e sept ·/M/ G

Powered by TCPDF (www.tcpdf.org)

                               3 / 3

http://www.tcpdf.org

